
Egilsstöðum, 20. febrúar 2014

Umsögn um frumvarp til laga um opinber skjalasöfn (heildarlög), 246. mál

I frumvarpinu eru ýmsar jákvæðar breytingar frá gildandi lögum um Þjóðskjalasafn. Héraðsskjalasöfn eru nú 
víða tekin með í textanum. Almennt færi betur að tala um „opinber skjalasöfn“ þegar bæði er átt við 
Þjóðskjalasafn og hérðasskjalasöfn enda er hugtakið skilgreint svo í 2. gr. frumvarpsins. Eftirlitsskylda 
Þjóðskjalasafns með skjalavörslu sveitarfélaga er of víðtæk í frumvarpinu. Hér fyrir neðan koma athugasemdir 
við einstakar lagagreinar.

6. gr. Stiórnarnefnd .
Til þess að tryggja sjálfstæði sveitarfélaga, skapa jafnvægi og samstarf um skjalavörslu hjá ríki og 
sveitarfélögum er mikilvægt að stofnað verði sérstakt skjalaráð. Skjalaráð yrði samstarfsvettvangur um 
opinbera skjalavörslu á Islandi og leysti af hólmi stjórnarnefnd Þjóðskjalasafns Islands. Héraðsskjalaverðir 
gætu þá haft fagleg áhrif á setningu reglugerða hjá Þjóðskjalasafni sbr. 19. gr. Skjalastjórn og skjalavarsla.

7. gr. Hlutverk Þióðskialasafns Islands
3. liður: Það er hefðbundnari orðanotkun að tala um grisjun frekar en förgun (sjá einnig notkun orðsins í 20 
gr. frumvarpsins).
4. liður orðist svo: veitir umsögn um stofnskrár og samþykktir héraðsskjalasafna á vegum sveitarstjórnar eða byggðasamlaga,

8. gr. Levfi til reksturs héraðsskjalasafns
Greinin mætti gjarnan heita Rekstur héraðsskjalasafns sem er jákvæðara en leyfi til reksturs. Skylda ætti öll 
sveitarfélög til að vera aðili að héraðsskjalasafni enda lilýtur það að vera hagur allra á viðkomandi svæði að 
hafa gögnin sem næst landfræðilega og þar sem nauðsynleg staðbundin þekking á málefnum skilaskyldra aðila 
er fyrir hendi.
Orðist svo: Sveitarstjórn ber skylda til að varðveita skjöl sveitatfélagsins, reka héraðsskjatasafn og sinnaþví hlutverki sem 
fram kemurí 10. gr. um hlutverk oþinberra skjalasafna.

Ekki þurfi að sækja um starfsleyfi fyrir ný héraðsskjalasöfn og hérðasskjalasöfn sem eru nú þegar búin að fá 
stofnskrár sínar stimplaðar af héraðsskjalaverði þurfi ekki að sækja um nýtt leyfi.
Orðist svo: Héraðsskjalasafn er sjálfstætt oþinbert skjalasafn sem Ijturfaglegu eftirliti Þjóðskjalasafns Islands. Sveitarfélög 
geta myndað byggðasamlag um rekstur héraðsskjalasafns í  samræmi við IX. kafla sveitarstjómarlaga.

9. gr. Rekstri héraðsskialasafns hætt
I stað þess að gögn séu afhent Þjóðskjalasafni, sé starfsemi hætt, væri ráðlegra að varðveita þau á skjalasafni 
sem er staðsett sem næst uppruna skjalanna og hefur burði til að taka á móti þeim. Það ætti að vera ákvörðun 
rekstraraðila þess héraðsskjalasafns, sem sveitarfélag/byggðasamlag hefur ákveðið að leggja niður, en ekki 
Þjóðskjalasafns hvert gögnin fara. Þjóðskjalasafn ætti heldur ekki að hafa vald til að afturkalla rekstrarleyfi 
héraðsskjalasafns á vegum sveitarfélags.

Orðist svo: Falli héraSsskjalasafn í  vanhirðu eða séu ekki lengurfyrir hendiþau faglegu skilyrði, sem koma fram í  10. gr. 
um hlutverk oþinberra skjalasafna, skal Þjóðskjalasafn Islands vekja athygli hlutaðeigandi sveitarstjórnar eða byggðasamlags á 
þ v í sem aflaga er talið fara og óska úrbóta jý rir ákveðinn tíma.
E f starfsemi byggðasamlags um héraðsskjalasafn erhcettskal semja við nœrliggjandi héraðsskjalasafn eða Þjóðskjalasafn 
Islands um taka við safngögnunum á kostnað þeirra sveitarfélaga sem að safninu stóðu.

12. gr. Um afhendingu afhendingarskyldra skiala og upplýsingarétt
Þess misskilnings virðist víða gæta hjá sveitarfélögum/stofnunum að ekki þurfi að prenta út rafræn gögn.
Þrátt fyrir reglur Þjóðskjalasafns um tilkynningu og samþykkt rafrænna skjalavörslukerfa (sjá vef ÞÍ). Þar til 
héraðsskjalasöfnin geta tekið við, varðveitt og veitt aðgang að rafrænum gögnum á viðurkenndan og öruggan 
hátt ætti að krefjast þess að afhendingarskyldir aðilar prenti út öll rafræn gögn. Er það sérstaklega mikilvægt 
þegar horft er til trúnaðarskjala sem aðilar máls eiga rétt á að fá aðgang að (sbr. 26. gr. frumvarpsins).

Því er varhugavert að setja skilyrði um að „skjöl og önnur gögn á rafrænu formi [skuli] afhent að jafnaði eigi 
síðar en þegar þau hafa náð fimm ára aldri.“ Það ætti að vera val afhendingaraðila hvort hann skilar skjölum 
sínum rafrænt eða á pappír.

Ekki ætti að setja mismunandi tímaviðmið um skil á rafrænum gögnum og pappírsskjölum. Öll skjöl ætti að 
afhenda opinberu skjalasafni þegar þau hafa náð 30 ára aldri, óháð formi. Eftirfarandi texti í frumvarpinu 
flækir málið einnig: )rAfhendingarskyldur aðili ber ábyrgð á afgreiðslu úr rafrænum gögnum þar til þau hafa 
náð 30 ára aldri.“ Hver er tilgangurinn með því að afhenda rafæn skjöl eftir 5 ár úrþví afhendingaraðili á að 
bera „ábyrgð á afgreiðslu úr rafrænum gögnum þar til þau hafa náð 30 ára aldri?

Mikilvægt er að farið verði ítarlega yfir kostnað og árangur við móttöku rafrænna gagnagrunna hjá 
Þjóðskjalasafni áður en héraðsskjalsöfn verða skylduð til að taka við rafrænum skjölum. Þegar viðunandi 
niðurstaða árangur er komin af þeirri vinnu ætti Þjóðskjalasafn að láta héraðsskjalasöfnum í té þau forrit og 
þekkingu sem til þarf svo leitarbærni og heimt skala úr rafrænum gagnasöfnum verði sem best.

13. gr. Einkaskjalasöfn
Það er engin skilaskylda á einkaskjölum og þess vegna hlýtur það að vera val þess sem hefur þau undir 
höndum hverjum hann felur varðveislu sKkra gagna. Akvæði um aðgang almennings og fræðimanna að 
skjölunum ætti að koma fram í gjafabréfi eða bréfi sem fylgir viðkomandi einkaskjölum. Væri eðlilegast að 
afhenda skjölin því skjalasafni sem er landfræðilega nálægt uppruna skjalanna eins og á við um opinber skjöl. 
Þessi setning er tvítekin í greininni: „Þjóðskjalaverði er heimilt að fela [...] berast samkvæmt þessu ákvæði.“

20. p-r. Varðveisluskvlda og förgunarreglur
Grisjunarheimildir opinberra aðila mættu vera víðtækari en nú er (sbr. reglur ÞÍ um grisjun). Sem dæmi mætti 
grisja fleiri próf, fylgiskjöl og gögn sem eru varðveitt hjá öðrum opinberum aðilum eins og skattstofum (það 
er ekki leyfilegt án leyfis stjórnarnefndar Þjóðskjalasafns).

22. gr. Upplýsingar um fiárhags- og einkamálefni einstaklinga
Mikilvægt er að skilgreina betur hvað er átt við með orðinu „heilsufarsupplýsingar“ Mörg gögn frá 
félagsþjónustum og skólaskrifstofum innihalda heilsufarsupplýsingar þó þær séu ekki endilega skrifaðar af 
læknum. Þar eru meðal annars gögn frá sálfræðingum, námsráðgjöfum ofl. greiningaraðilum. Einnig má nefna 
viðkvæmar upplýsingar í tengslum við barnaverndar- og kynferðisbrotamál. Væri ekki ástæða til að hafa þessi 
gögn lokuð í 100 ár?

30. gr. Þagnarskvlda
Orðalag greinarinnar er ekki nógu skýrt, hver er bundinn þagnarskyldu? Alþjóða skjalaráðið hefúr samþykkt 
siðareglur fyrir skjalaverði (siá íslenska þýðingu á vef Héraðsskialasafns). Gjarnan mætti setja inn í frumvarpið 
að starfsfólk opinberra skjalasafna skrifi undir þagnareið við ráðningu í starfað.

Undirrituð hefúr leitað ráða hjá starfsmönnum Þjóðskjalasafns um ýmis vafamál sem koma upp í starfsemi 
héraðsskjalasafnsins og svo verður áfram. Eg geri hins vegar alvarlegar athugasemdir við það víðtæka 
eftirlishlutverk sem þjóðskjalavörður fær í lagafrumvarpinu. A ég sérstaklega við atriði sem kemur fram í 
greinargerð um 7. gr. frumvarpsins en þar segir:
„Þar sem starfssvið og verkefni héraðsskjalasafna vaxa umtalsvert með þessum lögum er ljóst að endurnýja 
þarf og skilgreina á ný rekstrarleyfi þeirra héraðsskjalasafna sem nú starfa í kjölfar lagasetningarinnar.“

Eftirlitshlutverk Þjóðskjalasafns er nægilega víðtækt í núverandi lögum og ég vara við þeirri hugmynd að 
skjalasöfn, sem eru þegar starfandi, þurfi að sækja um nýtt rekstrarleyfi til þjóðskjalavarðar.

Virðingarfyllst,

Bára Stefánsdóttir
forstöðumaður Héraðsskjalasafns Austfirðinga

